
SAUDITORLIK TEKSHIRUVINI 

TASHKIL ETISH VA 
O‘TKAZISH JARAYONLARINI 

TAKOMILLASHTIRISH
ORCID: 0009-0001-1539-2911

Karamatova Noiba Husnitdinovna
Mustaqil izlanuvchi

Annotatsiуa: O‘zbekistonda ilg‘or xorij tajribasi va xalqaro standartlar asosida auditorlik tekshiruvini tashkil etish va o‘tka-
zishning amaliy masalalariga bag‘ishlangan bo‘lib, unda O‘zbekistonda auditorlik tekshiruvini tashkil etish muammolari, 
auditorlik tekshiruvi bosqichlari va ularda bajariladigan amallar mazmuni nazariy va amaliy jihatdan ochib berilgan.

Kalit so‘zlar: Auditni rejalashtirish, auditning xalqaro standartlari, auditorlik tekshiruvi, auditning umumiy rejasi, auditorlik 
dasturi, moliyaviy hisobot auditi, audit bosqichlari, tahliliy amallar, auditor, auditorlik tashkiloti, auditorlik xulosasi.

Abstraсt: This article is devoted to the practical issues of organizing and conducting an audit in Uzbekistan on the basis 
of advanced foreign experience and international standards, in which the problems of organizing an audit in Uzbekistan, 
the stages of an audit and the contents of the actions performed in them are revealed theoretically and practically.

Keу words: Audit planning, international audit standards, audit review, general audit plan, audit program, financial state-
ment audit, audit stages, analytical procedures, auditor, audit organization, audit conclusion.

Аннотация: Данная статья посвящена практическим вопросам организации и проведения аудита в Узбекистане на 
основе передового зарубежного опыта и международных стандартов, в которых рассмотрены проблемы органи-
зации аудита в Узбекистане, этапы проведения аудита и содержание выполняемых действий. в них раскрываются 
теоретически и практически.

Ключевые слова: Планирование аудита, международные стандарты аудита, обзор аудита, общий план аудита, 
программа аудита, аудит финансовой отчетности, этапы аудита, аналитические процедуры, аудитор, аудиторская 
организация, заключение аудита.

K I R I S H
Hozirda jahonning yetakchi davlatlari tomonidan auditorlik amaliyotini takomillashtirishda tekshiruvlarni 

to‘liq xalqaro audit standartlari asosida o‘tkazilishini ta’minlash, rivojlangan mamlakatlar qonunchiligi va ilg‘or 
tajribasini amaliyotga joriy etish, auditorlarni xalqaro standartlar asosida professional sertifikatlash hamda lit-
senziyalashning zamonaviy tizimini yaratish eng dolzarb va o‘rganilishi zarur bo‘lgan masalalardan sanaladi.

Hozirgi paytda auditorlik amaliyotida auditorlik tekshiruvlarini rejalashtirish, o‘tkazish va tekshiruv natijala-
rini umumlashtirish jarayonida o‘z yechimini kutayotgan qator muammolarni bartaraf etish, ularning nazariy va 
uslubiy asoslarini takomillashtirish dolzarb ilmiy muammolardan biri hisoblanadi. Bular birinchidan, buxgalteriya 
hisobi va auditorlik faoliyati bo‘yicha qonun va normativ-hujjatlarning auditorlik amaliyotida talab darajasida 
qo‘llanilmayotganligi, ikkinchidan, auditorlik tekshiruvini tashkil qilish va o‘tkazishning uslubiy jihatlari yetarlicha 
chuqur tadqiq qilinmaganligi, uchinchidan, auditorlik tekshiruvi natijalarini auditorlik ish hujjatlarida umumlashti-
rish va rasmiylashtirishning amaldagi talablarga to‘la javob bera olmasligi, to‘rtinchidan, auditorlik riski, muhimlik 
darajasi, audit ish sifati va auditorlik tashkilotlari faoliyati samaradorligi ko‘rsatkichlarini aniqlash hamda uni 
baholash uslubiyati kabi holatlar zamonaviy talablar darajasida ishlab chiqilmaganligidir. Biroq yuqoridagilarga 
qaramasdan, hozirgi jahon auditorlik amaliyotida tekshiruvlarni xalqaro standartlarga muvofiq tashkil etish va 
o‘tkazish, auditni avtomatlashtirish va audit natijalarini hujjatlashtirish masalalari kompleks tarzda o‘rganilma-
ganligi bu borada chuqur ilmiy-tadqiqotlar olib borishni taqozo etmoqda.

A D A B I Y O T L A R  S H A R H I
Bugungi kunda mamlakatimizda auditorlik faoliyatining mustahkam normativ-huquqiy bazasi va o‘ziga 

xos milliy auditorlik xizmatlari bozori shakllantirildi, uni rivojlantirish uchun ta’sirchan iqtisodiy omillar hamda 
soliq imtiyozlari qo‘llanilmoqda, auditorlik faoliyatini litsenziyalash tizimi jiddiy ravishda soddalashtirildi hamda 
erkinlashtirildi. Amalga oshirilayotgan islohotlarning ijobiy natijalariga qaramasdan “...auditorlik faoliyatining 
milliy standartlari umume’tirof etilgan xalqaro audit standartlariga to‘liq mos emas, bu esa xorijiy investorlarda 
mahalliy korxonalar moliyaviy hisobotlarining haqqoniyligini tushunish ko‘nikmasining shakllanishini ta’min-
lamayapti...” [1]. O‘z navbatida, yuqoridagi vazifalar ijrosini ta’minlashda auditorlik tekshiruvini rejalashtirish va 
o‘tkazishning amaliy va uslubiy jihatlarini takomillashtirish, tekshiruvlarda ilg‘or xorij tajribasi va dasturiy vosita-
lardan foydalanish, xalqaro standartlar asosida tekshiruv natijalarini hujjatlashtirish, umumlashtirish va baho-
lash kabi masalalar yaxlit tarzda batafsil o‘rganilmaganligi, xususan auditorlik tekshiruvini rejalashtirish hamda 
o‘tkazishni takomillashtirishga oid chuqur ilmiy tadqiqotlar olib borishni taqozo etmoqda.

O‘zbekiston Respublikasi Prezidentining 2015-yil 24-apreldagi PF-4720-son “Aksiyadorlik jamiyatlarida 
zamonaviy korporativ boshqaruv uslublarini joriy etish chora-tadbirlari to‘g‘risida”gi va 2017-yil 7-fevraldagi 
PF 4947-son “O‘zbekiston Respublikasini yanada rivojlantirish bo‘yicha Harakatlar strategiyasi to‘g‘risida”gi 
farmonlari, O‘zbekiston Respublikasi Prezidentining 2018-yil 19-sentyabrdagi PQ 3946-son “O‘zbekiston Res-
publikasida auditorlik faoliyatini yanada rivojlantirish chora-tadbirlari to‘g‘risida”gi qarori va Prezidentning 2021-
yil 4-avgustdagi “Auditorlarni sertifikatlashtirish tizimini takomillashtirish bo‘yicha qo‘shimcha chora-tadbirlar 
to‘g‘risida”gi PQ-5210-son Qarorida belgilangan vazifalarni amalga oshirishga ushbu tadqiqot ishi muayyan 
darajada xizmat qiladi.

Auditorlik tekshiruvini rejalashtirish va o‘tkazishning nazariy hamda uslubiy asoslarini yaratish hamda 
uni takomillashtirish bo‘yicha ko‘plab xorijlik iqtisodchi olimlar ilmiy tadqiqotlar olib borganlar. Ular jum-
lasiga A. Arens, R. Adams, M. Benis, R. Dodj, D.R. Karmaykl, Dj. Lobbek va Dj. Robertsonlarni kiritish 
mumkin [2]. Mavzuning ayrim jihatlari Mustaqil Davlatlar Hamdo‘stligi mamlakatlarining iqtisodchi-olimlaridan  
N.P.Barishnikov, N.T.Beluxa, S.M.Bichkova, N.P.Kamishanov, J.A.Kevorkova, S.A.Stukova, V.P.Suys,  
A.A.Terexov va A.D.Sheremetlar tomonidan o‘rganilgan [3].

Auditorlik tekshiruvini o‘tkazish uslubiyatining nazariy hamda uslubiy asoslarini yaratish va uni takomil-
lashtirish bo‘yicha asosan xorijlik iqtisodchi olimlar ilmiy tadqiqotlar olib borishgan. Ular jumlasiga E.A.Arens, 
Dj.K.Lobbek, A.D.Sheremet va V.P.Suyslarni kiritish mumkin. Respublikamiz iqtisodchi olimlari tomonidan esa 
bu masalalar yaratilgan darslik, monografiya va o‘quv qo‘llanmalarda, shuningdek, e’lon qilingan ilmiy maqola 
va tezislarda faqat auditorlik faoliyatini tashkil etishning nazariy jihatlari o‘rganilgan. Masalan, R.D.Do‘smuratov, 
A.A.Karimov, Z.T.Mamatov, B.Q.Hamdamov, M.M.Tulaxodjayeva, I.I.Meliyev va I.N.Qo‘ziyevlarning asarlarida 
auditorlik tekshiruvini rejalashtirish va o‘tkazishning nazariy asoslarini rivojlantirish muammolari o‘rganilgan.

Ta’kidlash joizki, yuqoridagi iqtisodchi olimlarning ilmiy asarlarida aynan auditorlik tekshiruvini o‘tkazish 
uslubiyatini o‘rganishga keng e’tibor qaratilmagan hamda amaldagi normativ-huquqiy hujjatlarning iqtisodiyotni 
modernizatsiyalash va diversifikatsiyalash sharoitiga muvofiq o‘zgarib borishi mazkur sohada chuqur ilmiy izla-
nishlar olib borish lozimligidan dalolat beradi.

T A D Q I Q O T  M E T O D O L O G I YA S I
Tadqiqot davomida iqtisodiy voqelik jarayonlarini o‘rganishning ilmiy usullari –  umumlashtirish, guruhlash-

tirish, tahlilning mantiqiy va taqqoslama usullari, abstrakt-mantiqiy fikrlash, qiyosiy tahlil, statistika, istiqbolli 
prognozlash va guruhlash kabi usullardan keng foydalanilgan.

T A H L I L  V A  N A T I J A L A R
Ma’lumki, auditorlik tashkilotlarining Auditorlik tashkilotlari reyestriga kirish orqali faoliyat yuritish talabiga 

asosan, tashkilotlarning soni 2023-yilning yakunida o‘tgan yilga nisbatan 12 taga oshib 138 taga yetdi, audi-
torlar soni esa 2023-yilning yakunida o‘tgan yilning shu davriga nisbatan 122 taga oshib, 1003 nafarga yetdi. 
Bundan 24 foizi ayol, 76 foizi erkak auditorlar, 120 nafardan ortig‘ida esa xalqaro sertifikatga ega auditorlar 
faoliyat yuritmoqdalar [4]. Jumladan, o‘tgan 2022-yilda 6102 ta xo‘jalik yurituvchi subyektlar (2023-yil rasmiy 
ma’lumotlari e’lon hali qilinmadi)da majburiy va tashabbus tarzidagi auditorlik tekshiruvlari xalqaro standartlari 
asosida o‘tkazildi.

Bu borada Respublikamizda auditorlik faoliyatining me’yoriy-huquqiy asoslari majmui ham jahon standart-
lari darajasida mukammallashtirildi hamda ular tarkiban soddalashtirildi. Jumladan, bugungi kunda O‘zbekiston 
audit tizimida 2021-yil 25-fevralda qabul qilingan 55-moddadan iborat mazmundagi “Auditorlik faoliyati to‘g‘risi-
da”gi Qonun, O‘zbekiston Respublikasi Prezidentining 2018-yil 19-sentyabrdagi “O‘zbekiston Respublikasida 
auditorlik faoliyatini yanada rivojlantirish chora-tadbirlari to‘g‘risida”gi PQ-3946-son Qarori hamda Prezident-

ra-tadbirlar to‘g‘risida”gi PQ-5210-son Qarori, O‘zbekiston Respublikasi Vazirlar Mahkamasining 2022-yil 
11-apreldagi “O‘zbekiston Respublikasi hududida qo‘llash uchun auditning xalqaro standartlarini tan olish tartibi 
to‘g‘risidagi nizomni tasdiqlash haqida” 171-son Qarori kabi me’yoriy hujjatlar asosiy meyoriy-uslubiy asos sifa-
tida xizmat qilmoqda. Shuningdek, Respublikada 2022-yil 1-yanvardan e’tiboran barcha auditorlik tekshiruvlari 
auditning xalqaro standartlari asosida o‘tkazilishi qonun yo‘li bilan belgilab qo‘yildi. Respublikada, yuqorida 
sanab o‘tilgan me’yoriy hujjatlarga muvofiq auditorlik faoliyatini tashkil etish va o‘tkazilishini meyoriy-uslubiy 
jihatdan muvofiqlashtirish maqsadida O‘zbekiston Respublikasi moliya vazirligining “buxgalteriya hisobi va 
audit uslubiyoti departamenti”, O‘zbekiston buxgalterlar va auditorlar milliy assotsiatsiyasi, O‘zbekiston audi-
torlar palatasi hamda O‘zbekiston buxgalterlar federatsiyasi kabi jamoat birlashmalari keng faoliyat yuritmoqda.

Bizningcha, yuqoridagi ko‘rsatkichlarni respublikamizda auditorlik faoliyatini rivojlantirishning bugungi davr 
holatiga yetarli deb bo‘lmaydi. Fikrimizcha, O‘zbekiston auditorlik faoliyatini yanada rivojlantirish va takomil-
lashtirishda quyidagi jihatlarga alohida e’tibor qaratish zarur deb hisoblaymiz:

O‘zbekiston Respublikasi Prezidentining 2021-yil 27-avgustdagi “Davlat moliyaviy nazorati tizimini yanada 
takomillashtirish chora-tadbirlari to‘g‘risida”gi PF-6300-son Farmoniga muvofiq Oliy audit organlarining xalqaro 
standartlari (ISSAI) asosida tashqi audit tadbirlarini rejalashtirish va o‘tkazishni tashkil etish, moliyaviy audit, 
muvofiqlik auditi hamda samaradorlik auditini o‘tkazish, shuningdek, davlat moliyaviy nazoratida xavf-tahlilni 
amalga oshirish standartlarini ishlab chiqish kabi vazifalar belgilab qo‘yildi.

Shuningdek, fikrimizcha, Respublikamizda xo‘jalik subyektlar faoliyatiga keng imkoniyatlar berilishi nati-
jasida ularda professional ichki auditor mutaxassis-kadrlarga bo‘lgan talab va ehtiyojlarni ortib borishiga olib 
kelmoqda. Shu holatni e’tiborga olgan holda, iqtisodiy mutaxassis-kadrlar tayyorlovchi oliy ta’lim tizimida ichki 
auditorlar tayyorlovchi bakalavr ta’lim yo‘nalishini tashkil etishni maqsadga muvofiq deb hisoblaymiz. Bu esa 
o‘z navbatida, yuqorida ta’kidlab o‘tilgan xo‘jalik subyektlar malakali ichki auditor-mutaxassislar bilan ta’min-
lash, O‘zbekiston Respublikasi Prezidentining “Qimmatli qog‘ozlar bozorini yanada rivojlantirish chora-tadbirlari 
to‘g‘risida” 2006-yil 27-sentyabrdagi PQ-475-son qaroriga muvofiq aktivlarining balans qiymati 1 mlrd. so‘mdan 
ortiq bo‘lgan korxonalarda, shuningdek, aktivlarning balans qiymati bazaviy hisoblash miqdorining yuz ming 
baravaridan ortiq bo‘lgan aksiyadorlik jamiyatlarida ichki auditni tashkil etish, O‘zbekiston Respublikasi Vazirlar 
Mahkamasining 2006-yil 16-oktyabrdagi 215-son qarorining 2-ilovasi bilan tasdiqlangan “Korxonalardagi ichki 
audit xizmati to‘g‘risida Nizom hamda Vazirlar Mahkamasining 2021-yil 5-maydagi “Ichki audit xizmati xodimla-
rini tayyorlash tizimini takomillashtirish chora-tadbirlari to‘g‘risida”gi 280-son Qarori ijrosini ta’minlashga xizmat 
qiladi.

Ta’kidlash joizki, bugungi kun holatiga O‘zbekistonda xalqaro standartlar asosida tekshiruvlarni tashkil 
etish va o‘tkazishda quyidagi muammoli jihatlar ko‘zga tashlanmoqda (1-jadval):

1-jadval: O‘zbekistonda auditorlik tekshiruvini tashkil etish muammolari1

1

Qonun hujjatlariga muvofiq, 2022-yil 1-yanvardan e’tiboran xalqaro standartlar asosida auditorlik tekshiruvlarini 
o‘tkazish majburiy etib belgilangan bo‘lsa-da, biroq ushbu tartib respublikada birinchi marotaba qo‘llanilayotganligi 
bois bu borada amaliy tajribaning yetarli emasligi va xalqaro auditorlik standartlari me’yorlari hamda tartib-qoidalarini 
to‘liq egallagan auditor-mutaxassislarning yetarli emasligi

2 Barcha xalqaro auditorlik standartlarining amaliy mazmundagi, rasmiy o‘zbek tilidagi mukammal tarjimasining 
auditorlik tashkilotlarida mavjud emasligi

3 Milliy auditorlik amaliyotini xalqaro auditorlik standartlarida belgilangan talab va me’yorlarga muvofiqlashtirish 
borasida zaruriy mezon va uslubiyatning yetarlicha shakllanmaganligi

4
Respublikada faoliyat ko‘rsatuvchi xo‘jalik yurituvchi subyektlarni moliyaviy hisobotning xalqaro standartlari va 
auditning xalqaro standartlari mazmuni, ahamiyati va ularni amaliyotda qo‘llash bo‘yicha ko‘nikma hamda tajribaning 
yetarli emasligi (amaliyotda hanuzgacha milliy yoki an’anaviy auditorlik tartib-qoidalarni qo‘llanilayotganligi)

5
Respublikada faoliyat ko‘rsatuvchi xo‘jalik yurituvchi subyektlarni moliyaviy hisobotning xalqaro standartlari va 
auditning xalqaro standartlari mazmuni, ahamiyati va ularni amaliyotda qo‘llash bo‘yicha ko‘nikma hamda tajribaning 
yetarli emasligi (amaliyotda hanuzgacha milliy yoki an’anaviy auditorlik tartib-qoidalarni qo‘llanilayotganligi)

6 Respublikada auditning xalqaro standartlarini amaliyotda qo‘llash yuzasidan rasmiy o‘zbek tilidagi me’yoriy hujjatlar, 
o‘quv va uslubiy qo‘llanmalar, darslik va uslubiy ko‘rsatmalarni zamonaviy talablar darajasida ishlab chiqilmaganligi

7
Respublika auditorlik amaliyoti bilan audit bo‘yicha malakali kadrlar tayyorlash sohasi o‘rtasida auditning xalqaro 
standartlarini tadqiq etish borasidagi uzviylik hamda amaliy hamkorlikni zamonaviy talablar darajasida tashkil 
etilmaganligi

1 Muallif tomonidan tayyorlangan.

O‘zbekiston amaliyotida auditorlik tashkilotlarining asosiy mijozlari yoki tekshiruv obyektlari banklar, 
sug‘urta tashkilotlari, qo‘shma korxonalar va yirik xizmat ko‘rsatish yoki ishlab chiqarish faoliyati bilan shug‘ul-
lanuvchi aksionerlik jamiyatlari hisoblanadi.

Bizningcha, auditorlik xizmatlari bozori asoslarini takomillashtirish uchun quyidagilarni amalga oshirish 
talab etiladi (1-rasm).

 

Jinoiy faoliyatdan olingan daromadlarni legallashtirish va terrorizmni moliyalashtirishga qarshi 
kurashishda, shuningdek, korrupsiyaga qarshi kurashishda auditorlik kasbi faolligini oshirish 

AUDITORLIK XIZMATLARI BOZORI ASOSLARINI TAKOMILLASHTIRISH 
YO‘NALISHLARI 

Audit predmetini kengaytirish, auditorlik tashkilotlari tomonidan ko‘rsatiladigan xizmatlarini 
diversifikatsiya qilish hamda audit predmeti va ko‘lamini aniqlashtirish 

Auditorlik tekshiruvi xizmati va auditning zamonaviy turdosh auditorlik xizmatlarini ko‘rsatish 
hajmini kengaytirish 

Auditorlik qonunchiligiga “auditorlik guruhi rahbari” lavozim darajasini kiritish va uni auditorlik 
vazifalariga mas’ul sifatida tegishli talablarni belgilash 

Majburiy audit o‘tkazish doirasini hamda tekshiruvda o‘rganiladigan xo‘jalik muomalalari hajmini, subyekt 
moliyaviy axborotlari ishonchliligini tasdiqlashning boshqa shakllarini qayta ko‘rib chiqish 

Xo‘jalik yurituvchi subyektlar buxgalteriya (moliyaviy) hisobot ko‘rsatkichlarining ishonchliligi 
uchun korxona buxgalterlarining javobgarligini kuchaytirish 

Auditorlik amaliyotini takomillashtirish, shu jumladan korxona ma’lumotlarini masofadan turib, 
elektron shaklda tahlil qilishning ilg‘or usul va vositalaridan keng foydalanish 

1-rasm: Auditorlik xizmatlari bozori asoslarini takomillashtirish yo‘nalishlari2

Bugungi kun auditorlik amaliyotidagi muammoli jihatlardan yana biri shuki, bu tekshiruvlarni aksariyat 
hollarda shartnomada belgilangan qat’iy muddat va tartiblar asosida o‘tkazilmayotganligidir. Bu esa auditorlik 
tashkilotlari va xo‘jalik subyektlari o‘rtasida turli shartnomaviy nizolarni yuzaga kelishiga olib keladi. Bizningcha 
bunday vaziyatni yuzaga kelishiga asosiy sabab tegishli auditorlik dalillarini xo‘jalik subyektlari tomonidan o‘z 
vaqtida taqdim etilmasligi va natijada auditorlar tomonidan ular tahlilini o‘z muddatida yakuniga yetkazilmasligi, 
buxgalteriya hisobi va auditorlik faoliyatida xalqaro standartlar hamda avtomatlashgan dasturlaridan yetarlicha 
foydalanilmasligidir. Yuqoridagilar bilan birgalikda, auditorlik faoliyatini tadqiq etish jarayonida tabiiy bir savol 
tug‘iladi, ya’ni auditorlik tekshiruvi (majburiy audit) qanday tartib yoki ketma-ketlik asosida o‘tkaziladi?. Mazkur 
savolga biz quyidagi 2-jadval asosida aniqlik kiritamiz (2-jadval).

2 Muallif tomonidan tayyorlangan.

Auditorlik 
tekshiruvi 

bosqichlari
Tekshiruvda bajariladigan amallar

Rejalashtirish 
bosqichi

- tekshiruv maqsadi va vazifasini belgilash;
- tekshiruv obyektlarini tanlash;
- auditorlik guruhini tasdiqlash, ya’ni bevosita tekshiruvni o‘tkazishda qatnashuvchi shaxslarni tayinlash;
- tekshiruvning dasturini tayyorlash va tasdiqlash (tekshiruv bo‘yicha auditorlik dasturini ishlab chiqish).

Tekshirish 
bosqichi

- auditorlik riski va muhimlik darajasini aniqlash;
- korxona ichki nazorat tizimi ma’lumotlarining ishonchliligini baholash;
- audit obyektlarini tanlash va tanlash hajmini belgilab olish;
- auditorlik ishchi guruhini tasdiqlash, ya’ni bevosita tekshiruvni o‘tkazishda qatnashuvchi shaxslarni 
tayinlash;
- audit dalillarini to‘plash;
- xo‘jalik yurituvchi subyektlarda amalga oshirilgan muomalalarni buxgalteriya schotlarida to‘g‘ri, to‘liq 
va o‘z muddatida hisobga olinganligini tekshirish;
- xo‘jalik yurituvchi subyektlarda amalga oshirilgan muomalalarni tegishli hujjatlarda belgilangan shakl 
va tartiblarga muvofiq to‘g‘ri, to‘liq va o‘z muddatida rasmiylashtirilganligini tekshirish;
- amalga oshirilgan muomalalarning qonuniyligi, hujjatlarning haqiqiyligini, undagi mavjud hisob-
kitoblarning arifmetik va grammatik jihatdan to‘g‘riligi, hujjatlarning belgilangan shakllarga mos kelishini 
aniqlash;
- muomalalarni haqiqatda amalga oshirilganligi, hujjatlarda ko‘rsatilgan pul mablag‘lari va moddiy 
qimmatliklar olinganligi yoki berilganligini, haqiqatan ish bajarilganligi yoki xizmat ko‘rsatilganligini 
tekshirish;
- har bir amalga oshirilgan muomala bo‘yicha yozuvlar, hujjatlar va haqiqiy ma’lumotlarni boshqasiniki 
bilan solishtirish, masalan, hisobotlarning haqiqiy ko‘rsatkichlarini pul mablag‘lari va moddiy boyliklar 
haqidagi ma’lumotlar bilan solishtirish;
- xo‘jalik yurituvchi subyektda mablag‘lar va moddiy boyliklarni saqlash va sarflashning to‘g‘riligi, 
buxgalteriya hisobi va hisobotlari ishonchliligi, moliyaviy intizomga rioya qilinishini tekshirish;
- xo‘jalik yurituvchi subyekt biznes reja yoki smetasining to‘g‘ri tuzilganigi hamda ularni rasmiylashtirish 
tartib-qoidalariga amal qilinganligini tekshirish;
- xo‘jalik yurituvchi subyekt tomonidan sarflangan xarajatlarning to‘g‘riligi va o‘z vaqtidaligi, 
xarajatlarning korxona maqsadlariga mos kelishini, setlar, shtatlar, kontingentlar bo‘yicha va ishlab 
chiqarish rejalarini bajarish darajasini tekshirish va tahlil qilish;
- xo‘jalik yurituvchi subyekti ichki nazorat tizimi faoliyatini baholash, xo‘jalik yurituvchi subyektlarning 
moliya xo‘jalik faoliyati to‘g‘risidagi hisobotlari tahlilini o‘tkazish, rejalashtirilgan iqtisodiy va nazorat 
ishlari rejasining bajarilishing amaldagi holatini o‘rganish va yuqori boshqaruv organlari tomonidan 
berilgan topshiriqlarning bajarilish sifatini tekshirish;
- xo‘jalik yurituvchi subyektlarda amalga oshirilgan muomalalar bo‘yicha hisob ma’lumotlarini moliyaviy 
hisobotlarda to‘g‘ri va haqqoniy umumlashtirilganligini yoki ko‘rsatkichlarning ishonchliligini tekshirish.

Yakuniy 
bosqich

- ishchi hujjatlarni sharhlash va yakuniy ishchi hujjatlarni tayyorlash;
- aniqlangan kamchiliklarning jiddiylik darajasini baholash;
- auditorlik dalillarning yetarliligini baholash;
- aksiyadorlik jamiyati faoliyat xususiyatlari bilan bog‘liq omillarni baholash;
- buxgalteriya hisobotidagi axborotlarni taqdim qilish va bayon qilish;
- hisobot tuzilganidan so‘ng sodir bo‘lgan hodisalarni baholash;
- tekshiruv natijasida aniqlangan xato yoki qoidabuzarliklarni AFMSlarda belgilangan mazmun va 
tartiblar asosida audit ish hujjatlarida umumlashtirish va rasmiylashtirish;
- tekshiruv natijasida aniqlangan xato yoki qoidabuzarliklarning mazmuni, paydo bo‘lish sabablari 
va ularni kelgusida takrorlanmasligi yuzasidan amaliy tavsiyalar aks ettirilgan auditorlik(oraliq) 
dalolatnomalarini tuzish va moddiy-javobgar shaxsdan tegishli aniqlangan holat bo‘yicha zarur 
tushuntirish olish;
- xo‘jalik yurituvchi subyekt tekshiruvi natijalari bo‘yicha aniqlangan xato va kamchiliklarni bartaraf 
etish yuzasidan aniq, amaliy, kafolatli taklif hamda tavsiyalar ishlab chiqish, tegishli chora va tadbirlarni 
amalga oshirish, tekshiruv natijalarini umumlashtirish va baholash;
- tekshiruvda aniqlangan qonunbuzarliklar va suiste’molchiliklarni bartaraf etish hamda xo‘jalik 
yurituvchi subyekt moliya-xo‘jalik faoliyatini yaxshilash bo‘yicha xo‘jalik yurituvchi subyekt rahbariga 
taqdimnoma loyihasini tayyorlash va taqdim etish;
- audit natijalari asosida auditorlik hisobotini tayyorlash va uni mijoz rahbariyatiga taqdim etish.

3 Muallif tomonidan tayyorlangan.

Yuqorida nomlari keltirilgan hujjatlar va vazifalar tekshiruvni o‘tkazishning eng asosiy tartib-qoidalari his-
oblanib, ular tavsiyaviy mazmunga egadir, ya’ni tekshiruvlar jarayonida auditorlar o‘zlarining bilim va malaka-
lariga tayangan holda alohida yondashishlari mumkin.

Ta’kidlash joizki, auditorlik tekshiruvi natijalari yoki tekshiruvning borishi bu to‘plangan dalillarning ishoch-
liligi yoki to‘g‘riligiga bevosta bog‘liqdir. Biroq auditorlik amaliyotida mijoz-korxona moliyaviy hisobotining 
ishonch liligiga to‘plangan dalillar axboroti bilan bevosita bog‘liq bo‘lgan hisobot ishonchliligiga quyidagi omillar 
jiddiy ta’sir etishi mumkin:

1. O‘zaro bog‘liq hamkorlarning mavjudligi;

2. O‘zaro bog‘liq tomonlar bilan muomalalar bo‘yicha schotlar qoldig‘i;

3. Garov ta’minoti sifatida qo‘yilgan aktivlarning mavjudligi;

4. Korxonaning barcha aktivlari bo‘yicha mulkiy huquqning mavjud emasligi;

5. Uchinchi tomon hamkorlarga berilgan kafolatlarning mavjudligi;

6. Amaldagi va shartli majburiyatlarning mavjudligi;

7. Hisobot davri bo‘yicha sud da’volari(ijro varaqalari)ning mavjudligi;

8. Hisobot sanasidan keyin, biroq, auditorlik hisoboti taqdim etilgan sanagacha amalga oshirilgan muoma-
lalarning mavjudligi;

9. Eng kam tannarx yoki relizatsiyaning sof qiymati bo‘yicha TMZ hisobi;

10. Mijozning moliyaviy hisobotda aks ettirilgan aktivlar va majburiyatlar balans qiymatini jiddiy tarzda 
o‘zgartirishi mumkin bo‘lgan rejalarning mavjudligi;

11. Mijoz muayyan mahsulot turini ishlab chiqarishni tugatishni rejalashtirmayaptimi, eskirgan TMZlarning 
ko‘payish holati yoki yuzaga kelishi bo‘lishi mumkin bo‘lgan boshqa rejalarning mavjudligi;

12. Mijoz yaqin kelajakda o‘z faoliyatini o‘zgartirishni rejalashtirmayaptimi;

Fikrimizcha, yuqoridagi dastlabki to‘qqiz band bo‘yicha axborotni auditor korxonada mavjud bo‘lgan hujjatli 
dalillardan olishi mumkin. Biroq agar unga garov shartnomalari yoki kafolat majburiyatlari taqdim etilmagan 
bo‘lsa, bu mijoz har doim ham garovga qo‘yilgan mol-mulk yoki berilgan kafolat majburiyatlariga ega emasligini 
bildiravermaydi. Shu sababli, dalil sifatida auditor mijozdan ushbu masalalar bo‘yicha ishlarning amaldagi holati 
ochib beriladigan taqdimnoma xat olishi shart. Lekin, yuqoridagi 10 va 12-bandlarda ko‘rsatilgan axborotlarning 
yagona dalili esa faqat mijozning taqdimnoma xati bo‘lishi mumkin. Auditorlik tashkiloti uchun rahbariyatning 
taqdimnoma xatini auditorlik xulosasi taqdim etilgunigacha xo‘jalik yurituvchi subyektning rahbari (direktori, 
direktorlar kengashi raisi yoki mijoz-korxona boshqaruvchisi) imzolagan holda taqdim etishi lozim.

X U L O S A
Auditorlik tekshiruvini rejalashtirish va o‘tkazishni takomillash tirish borasida olib borilgan ilmiy-tadqiqotlar 

natijasida quyidagi xulosalar shakllantirildi:
Hozirgi paytda auditorlik faoliyatini tashkil etish va o‘tkazishni tartibga solish bo‘yicha ko‘plab me’yoriy 

–  huquqiy hujjatlar yoki adabiyotlar ishlab chiqilgan bo‘lsada, ularda asosan tekshiruvni tashkil etish va o‘tka-
zishga umumiy jihatdan yondashilib, auditorlik tekshiruvini amalga oshirish bosqichlari yoki tekshiruvda bajari-
ladigan auditorlik amallari aniq va batafsil holatda yoki to‘liq yoritib berilmagan. Yuqoridagi masalalarga aniqlik 
kiritish maqsadida dissertatsiyada auditorlik tekshiruvining 3 ta bosqichi va ularda bajariladigan amallar tavsiya 
etilgan. Bu esa, tekshiruvlarni auditorlik shartnomasida belgilangan qat’iy muddatlarda tugatishga erishilib, 
sifatli auditorlik xulosasini shakllantirish uchun sarflanadigan vaqtni tejash, auditorlarni tekshiruvga bo‘lgan 
javobgarligini oshirish va auditor ish sifatini boshqarish samaradorligini oshirish imkoniyatini beradi.

Izlanishlar natijasida, auditorlik faoliyatini tashkil etish va o‘tkazishni tartibga solish bo‘yicha amaldagi nor-
mativ-huquqiy hujjatlar hamda ilmiy tadqiqotlarda tekshiruvni tashkil etish va o‘tkazishga umumiy jihatdan yon-
dashilganligi, auditorlik tekshiruvini amalga oshirish bos qichlari yoki tekshiruvda bajariladigan auditorlik amal-
lari aniq va to‘liq yoritib berilmaganligi ma’lum bo‘ldi.

Fikrimizcha, bugungi kunda auditorlik tekshiruvini rejalashtirish va amalga oshirish samaradorligini ta’min-
lashda quyidagilarni bajarish talab etiladi:

■ Auditni rejalashtirish, tekshirish va yakunlash bosqichlari algoritmini xalqaro standartlar va amaldagi 
qonun hujjatlari talablariga muntazam ravishda mosligining nazoratini amalga oshirish;

ma’lumotlari bilan auditorlarni ta’minlash yoki dasturdan tekshirayotgan auditorlarni foydalanishini 
ta’minlash;

■ Audit o‘tkazish uslubiyati va tekshiruvni tashkil etish shakl va tartib-qoidalarini dasturiy ta’minot tarkibiga 
muntazam kiritib borish yoki yangilab turish;

■ Tekshirilayotgan mijoz-korxona faoliyatining zamonaviy tahlil usullari asosida zamonaviy boshqaruv 
qarorlarini qabul qilish texnologiyasi yoki algoritmini dasturiy ta’minot tarkibiga kiritish va uni yangilab 
borish;

■ Nafaqat audit o‘tkazish jarayonini, balki konsalting, autsorsing, huquq va baholash sohalari bo‘yicha 
auditorlik xizmatlarini ko‘rsatish jarayonini avtomatlashtirish hamda boshqalar.

Audit bosqichlariga tegishli har bir vazifani bajarish uchun ularning xususiyatlaridan kelib chiqqan holda 
eng avvalo, tekshirish “algoritm”ini yaratish, auditorlik amallarini bajarish va tekshiruv natijalarini umumlashti-
rish hamda baholashning ilmiy, uslubiy va me’yoriy jihatdan asoslangan uslubiyatini ishlab chiqish, shuningdek, 
ushbu masalalar auditorlik tashkilotining ichki standartlarida o‘z aksini topishi hamda ichki standart me’yorlari 
tekshiruvda bevosita qo‘llanilishi maqsadga muvofiq.

